
GOUVÈNÈ CUOMO ANONSE AKÓ AVÈK PWOPRIYETÈ KAY BROOKLYN POU METE FEN NAN ASÈLMAN 

LOKATÈ KI GEN LWAYE RÈGLEMANTE YO  

 

Pwopriyetè a siyen yon Akò Konpreyansif avèk Inite Pwotekayon Lokatè pou pwoteje an gran pati 

lokatè Karayibeyen -Ameriken ak Afriken-Ameriken nan Santral Brooklyn 

 

 

Gouvènè Andrew M. Cuomo jodia te anonse ke Inite Pwoteksyon Lokatè Eta te siyen yon akò ki pral 

mete fen nan ka asèlman ki te rapòte ak entimidasyon sou lokatè alontèm yo nan plizyè bilding lwaye 

règlemante yo nan katye Brooklyn Flatbush ak Crown Heights. Pwopriyetè bilding sa yo, Yeshaya 

Wasserman, te swadizan angaje nan yon modèl konpòtman abizif ak vyolasyon flagran sou lwa lwaye yo.  

 

“Tout moun merite yon kote ki ansekirite, a bon mache pou viv e administrasyon sa pa pral tolere 

pwopriyetè kay kap chèche pou asele ak entimide lokatè yo pou yo soti nan kay yo,” Gouvènè Cuomo te 

deklare. “Nou te kreye Inite Pwoteksyon Lokatè pou mete l klè pou tout pwopriyetè yo ke Eta pral kenbe 

yo responsab pou aksyon yo. Règleman sa a sevè, jis e li ta dwe sèvi kòm yon rapèl ke administrasyon 

nou an pap pè pou l kanpe pou tout Nouyòkè yo.” 

 

Etap yo ki te detaye nan akò ki kouvri tout dosye Wasserman epi li gen ladan: chanje règleman biznis 

pwopriyetè a ak pwosedi pou asire konfòmite nan lavni avèk lwa sou lwaye; siveye pratik pwopriyetè a 

jiska twazan pa yon obsèvatè endepandan nan frè depans pwopriyetè a; ak etablisman yon fon pou 

konpanse lokatè yo te maltrete yo. Akò sa sanble avèk youn TPU te siyen anvan avèk Castellan Real 

Estate Partners, yon règleman ki te anonse pa Gouvènè Cuomo an janvye. 

 

“TPU te fè l ankò,” te deklare Darryl C. Towns, Komisyonè /PDG New York State Homes and Community 

Renewal (HCR), sa ki gen ladan TPU. “Fas a chanjman rapid nan katye vil New York yo, anons jodia ap 

kontinye efò TPU e li pral ede rasyonalize pèt nan lojman a bon mache nan katye klas mwayèn ak moun 

kap travay yo nan adrese ilegalite epi asire ke lokatè alontèm yo ka rete lakay yo si yo chwazi pou yo 

rete. Pwopriyetè kay ki vyole lwa sou lwaye Eta ta dwe konnen grasa Gouvènè a ak TPU, yo sou siveyans 

e nou pral rann yo responsab.” 

Nan Oktòb 2013, TPU te sèvi yon manda bay Wasserman, yon pwopriyetè ke yo te rapòte ki tap vyole 

souvan dwa lokatè alontèm ki sou kontra lwaye règlemante yo nan Flatbush ak Crown Heights. Manda 

te mande dokiman ak dosye nan Homewood Gardens ak nan sèt lòt pwopriyete avèk apeprè 180 inite, ki 

posede epi jere pa Wasserman.  

 

Lokatè alontèm yo nan Homewood Gardens (651-667 Brooklyn Avenue, 652-668 Brooklyn Avenue ak 

416-444 Hawthorne Street), pifò ladan yo se Ameriken-Karayibeyen oswa Afriken Ameriken ki te 

konatake TPU atravè kowalisyon Lokatè Flatbush. Yo te deklare ke yo se te viktim pwopriyetè kay la lè li 

pat chanje chèk lajan lwaye yo, bay lokatè yo presyon pou soti nan apatman yo, e lokatè yo te sijè a 

pwosedi tribinal lojman san merit.  

 

TPU te remake ke pratik sa yo te afekte an gran pati lokatè alontèm yo, kèk ladan yo te viv nan 

apataman yo pou plis pase ventan e yo te devlope yon atachman solid avèk kominote a. Akizasyon yo te 

gen ladan ke pwopriyetè kay la pat chanje chèk lajan lwaye yo (esperan ke lokatè yo ta gen ase lajan 

lwaye a lè li ta mennen yo nan tribinal lojman), te inyore oswa pa prete atansyon nan demann pou 

reparasyon, te fè move kalite travay reparasyon oswa te ofri pri racha mèg pou lokatè yo ta kite 

apatman yo. 

 

Anplis, an avril 2014, lokatè yo nan Homewood Gardens, ki an gran pati abite pa moun nwa, te depoze 

yon plent sou dwa sivil federal ki di ke Wasserman tap eseye fòse yo pou yo kite pou l te kapab kolekte 

lajan lwaye ki pi elve nan men lokatè blan ki pi rich. Yo te pote ka devan Sèvis Jiridik Sid Brooklyn, sa ki 

separe de anons TPU jodia e li toujou ankou. 

 

Nan kad yon modèl règleman konfòmite antrepriz ki baze grandman sou TPU, Wasserman ak konpayi li a 

egzije pou pran aksyon ki annaprè yo: 

• Anboche yon kontwolè ( Wasserman pral peye ak apwouve pa TPU) pou jiska twazan pou 

asire konfòmite avèk nouvo règleman ak pwosedi nan akò règleman. Kontwolè a pral verifye 

tout lwaye yo ki te etabli pa pwopriyetè a apre yon moun fin kite pou asire ke apatman a bon 

mache yo rete nan sistèm lan jan sa apwopriye. Tankou akò a anjeneral, TPU te apwouve 

konpetans kontwolè a pou verifye tout dosye bilding pwopriyetè a, enkli sa yo li ka achte 

pandan tèm akò a. 

• Etabli yon fon monetè $60.000, ki jere pa TPU apwouve pou kontwole pou konpanse lokatè 

yo ki ka viktim ajisman enjis.  

• Etabli nouvo règleman ak pwosedi biznis alekri ki adrese aksyon inapwopriye pwopriyetè kay 

anvan yo, ak pwoteje tout lokatè aktyèl ak potansyèl yo kont posib pwochen abi ak vyolasyon 

lwa.  

• Bay tout anpwaye li yo fòmasyon (sou kont Wasserman) pou anpeche abi posib sou lokatè 

alavni epi fè Wasserman pran responsablite l.  

Manm Asanble Keith L.T. Wright, Prezidan Komite Lojman Asanble Eta New York, te deklare, “Mwen 

sipòte fòtman pwoteksyon dwa lokatè yo kont pwopriyetè kay ki malonèt yo ki menase aksesibilite nan 

stok lojman nou an. TPU Gouvènè a se tou senpleman sa moun Eta New York bezwen ak merite. Mwen 

felisite Gouvènè a ak TPU pou aksyon rapid sa pou pwoteje lokatè sa yo epi fè pwopriyetè yo peye pou 

move zak yo.”  

 

Manm asanble Karim Camara, ki prezide Kokis Lejislatif Nwa, Panyòl, Pòtoriken ak Azyatik e ki gen distri 

li a ki enkòpore anpil nan bilding Wasserman yo, te deklare, “Sa a se egzakteman rezon ki fè mwen te 

pèsonèlman sipòte efò TPU Gouvènè a nan Asanble a – paske yo jwenn rezilta pou moun New York yo. 

Kontinye ale delavan, TPU.” 

 

Gwoup militan ki te travay ak lokatè ak kominote imigran yo te fè lwanj tou pou desizyon an kòm yon 

etap enpòtan nan pwoteje dwa lokatè yo.  

 

Edward Josephson, Direktè Litij, Sèvis Jiridik Sid Brooklyn te deklare, “Nou kontan dèske nou te travay 

avèk TPU pou konbat kalite disrkiminasyon sa ak konpòtan abizif nan katye Brooklyn yo pou pwoteje 

lokatè alontèm yo ak kominote yo. Nou pa pral tolere asèlman pwopriyetè kap vyole lalwa. Kounye a, 

tout lokatè yo ki soufri nan men move pwopriyetè yo gen yon lòt pwotektè nan Gouvènè Cuomo ak Inite 

Pwoteksyon Lokatè li a.” 

 

Aga Trojniak nan Kowalisyon Lokatè Flatbush, ki te travay avèk TPU sou envestigasyon an, te deklare, 

“Pou lokatè yo ki te soufri epi andire asèlman, konnen ke TPU Gouvènè a te enplike kòm yon patnè reyèl 

ki te bay soulajman inestimab pou lokatè yo. Soulajman an se pa sèlman pou lokatè yo ki gen yon move 

pwopriyetè – li etann a lòt lokatè yo ki te kapab toumante menm jan pa yon pwopriyetè abizif. Lokatè ak 

defansè yo kounye a gen yon lòt avni pou ede remèsye Gouvènè a.”  

 

Benjamin Dulchin, Direktè Egzekitif Asosyasyon pou Lojman ak devlopman katye, te deklare, “Mwen 

konplimante Gouvènè a ak TPU paske li te kanpe pou pwoteje lokatè nan bilding sa yo epi rekonèt 

bezwen pou adrese deplasman rezidan alontèm yo. Li enperatif ke Gouvènman ranfòse lwa règleman 

sou lwaye pou kenbe lokatè nan kay yo. Map rete tann pou m kontinye travay avèk Gouvènè a ak TPU 

pou adrese pwoblèm sa a kòm nap atake renouvèlman lwa sou règleman lwaye nan 2015.” 

 

Gouvènè Cuomo te kreye TPU an 2012 e nan dezyèm ane depi kreyasyon l, envestigatè TPU yo, 

verifikatè ak avoka yo te rekaptire plis pase 33,000 inite ke pwopriyetè yo te neglije pou anrejistre epi 

restore yo pou lwaye règlemante, ekonomize eta plizyè santèn milyon dola nan reyabilitasyon ak depans 

rekonstriksyon. Pi gwo “modèl ak pratik” envestigasyon / modèl akò te gen siksè nan katye yo kote 

pwopriyetè yo te gen gwo rekonpans pou monte lwaye yo epi deplase lokatè alontèm yo atravè mwayen 

ilegal. 

Depi kreyasyon l, inite a te egalman: 

• Kòmanse premye gwo kontwòl pwopriyetè yo, konteste reklamasyon yo pou Amelyorasyon 

Apatman Endividyèl epi mande fakti detaye pou pwouve depasn nenpòt renovasyon. Yo ka 

itilize amelyorasyon sa yo pou ogmante lwaye apatman plis pase $2,500 dola ki otorize a, 

pèmèt li soti nan règlemantasyon an. 

• Odit ki te inisye sa ki te lakoz nan restore plis pase $600,000 nan sichaj a lokatè yo ki pat 

konnen yo tap peye plis pase sa lwa sou lwaye a mande. 

• Yon règleman istorik te anonse nan mwa Janvye 2014 kont yon pwopriyetè ki tap asele epi 

entimide yon lokatè ki limite nan lang anglè nan Anwo Manhattan. 

• Asiste New York State Homes and Community Renewal pou detèmine elijibilite si w gen dwa 

resevwa prè nan men eta a/don/kredi pou taks pou pwopriyetè potansyèl, lè li mennen ankèt 

e revize si finans yo valid e kenbe ipotèk si yo sispèk twòp dèt nan pòtfolyo yo oswa akizasyon 

twòp chanjman nan lokatè atravè asèlman. 

• Kolabore avèk plizyè ajans nan vil la pou fòme yon fòs travay konjwen pou adrese 

derèglemantasyon ak destriksyon apatman ki gen lwaye-règlemante yo nan Nò Brooklyn ak lòt 

katye yo nan tout vil la. 

• Ede nan enplemantasyon nouvo regilasyon lwaye, nan kòmansman lane 2014, pou sipòte 

nouvo lwa sou lwaye, lè li: klarifye kijan amelyorasyon apatman yo kalkile e verifye; ogmante 

limit dereglementation lwaye; ogmante limit revni; epi limite bonis pou kay vid la a yon sèl pa 

ane, sa ki diminye posibilite pou yon pwopriyetè mete deyò oswa pouse do lokatè nan yon 

inite plizyè fwa pa ane – nan sèl bi pou ranmase yon lòt bonis pou kay vid e mete inite yo 

depase $ 2,500 limit lwaye.  

 

Aksyon TPU yo, ansanm ak ranfòsman lwa sou lwaye nan lane 2011, te chanje kouran dereglemantasyon 

an, ak mwens inite kounye a kap kite sistèm nan. Konbine ak konstriksyon 6,000 inite ak lwaye 

reglemante HCR sibvansyone depi 2011, kantite inite ak lwaye reglemante nan Eta Nouyòk ap grandi 

kounye a. 

